
AGIRIAK

Europa Mendebaldarreko estaturik gabeko
Herrien lehen elkargunearen Agiria

HEMEGA/CONSEOren eta horrek Bartzelonun egindako I. Ba-
tzarretik bost dokumentu oinarrizko atera ziren, azterketa-sail ba-
koitzeko bana: Politikoa, Ekonomikoa, Kullurazko-Hizkuntzaz-
koa, Errepresioaren aurkakoa eta Herrien arteko hurremanei bu-
ruzkoa. Bestalde, eta guzti horien muin eta sintesi gisa, Agiri nagusi
bat kaleratu zuen HEMEGAk, Balzarrearen ondorio nagusiak bil-
tzen dituena. Horixe eskaintzen dugu hemen.

Europa mendebaldarreko estatuen politika boterearen eta
merkatuaren mailan oinarrituriko batasuna burutu nahian dabil.
Horren aurrean Herri menperatuetako erakunde politiko, sindikal
eta kulturazkoetako hainbat ordezkari Bartzelonan elkartu dira
1985eko abenduaren 27tik 30a bitartean, HEMEGA/CONSEO
(Mendebaldar Europako Estaturik Gabeko Herrien Elkargunea)
izenez.

Elkarganatzeko dinamika berri bat landu eta bideratu dute;
horren ikuspegia gizon-emakumeen aurrerapena da, non gizartez-
ko batasuna elkartasunean eta zuzentasunean oinarrituko bait da,
eta bakea Herri guztien gizataldeko eskubideen begirunearen
ondorioa izango bait da. Begirune horrek, ordea, zera eskatzen
du: Herriok beren buruen jabe izateko eta alor ekonomiko, sozial
eta militarrean inoren eskukotasunetik ateratzeko ahalmena.

Egitura ekonomiko eta gizartezkoen, ideologien eta balio mo-
ralen astindu orokorraren pean aurkitzen den Europaren historia
honetan, itxaropenaren aro berri bat eraikitzeko eta Herri guztie-
tako gizon-emakumeen askabide pertsonala urratzeko gaurko Eu-
ropa mendebaldarraren testuinguru honetan, koordinazio hobea
lortu nahia agertu dute HEMEGA/CONSEOko ordezkariek.

Bide horretatik, "Mendebaldar Europako Estaturik Gabeko
Herrien" ordezkariek ondoko abiaburu eta proposamen hauek fin-
katu dituzte, beren ihardunbide konkretu bihurtzeko eraba-
kiarekin:

1.1. Herri guztien eskubidearen arabera, horietako bakoi-
tzak autodeterminatzeko duen eskubidea eta hori egikaritzeko
beharrezkoak dituen baliabideen zilegizkotasuna berresten du
HEMEGAk.

1.2. Herrien kontzientzia nazionala suntsitzeko eta horien
askapen-borroka belzteko estatuek daramaten komunikabide so-
zialen eta hezkuntza-sistemen erabilera gaitzesten du HEMEGAk.
Era berean, ez-zilegitzat jotzen ditu Herrien autodeterminazio-
-eskubidea eragozten edo murrizten duten estatuen legeak. Bere-
ziki salatu egiten du, estatu horiek aparteko baliabide polizialak,
judizialak eta militarrak sistematikoki erabiltzea, beren nazio-
-askapenaren alde dihardutenen zapalkuntzarako; era berean sa-
latzen du, helburu horietarako nazioarteko akordio ageriko nahiz
ezkutukoez, edota mundu zabalean gaitzetsiriko motodoez balia-
tzea: hala nola, salaketa-kanpaina, tortura eta giza eraitea.

2.1. Herri bakoitzak bere ezaugarririk nabarienak bere hiz-
kuntza eta bere kultura dituela gogorarazten du HEMEGAk. Ho-
rregatik ondo adierazgarria da nola horiek ukatzera eta horiei era-
sotzera jotzen duten estatuek, horiek suntsitzeko asmoz eta horre-
la nazio-kontzientzia desegitekotan.

2.2. Herri guztien hizkuntzak beren lurralde historikoan ofi-
zialdu beharra oihukatzen du HEMEGAk, beraien erabilera bizi-
tza pribatuan nahiz bizitza publikoko barruti guztietan normaltze-
ko bide gisa.

3.1. HEMEGAk adierazten du, EEEko ordenu ekonomikoak,
estaturik gabeko Herriak printzipioz bere instantzietatik eta nego-
zioetatik at utziz, Herri horien beren bizirik irautea arriskutan
ipintzen duela, ez bakarrik ekonomiaren mailan, eta bai maila
kulturazkoan eta sozio-politikoan ere, estatu zapaltzaileen eta
multinazionalen boterearen menpean. Era berean, HEMEGAk ez

dauka onartzerik "Eskualdeen Europa" delakoaren estrategia be-
rria, horren ekonomi asmoak ez bait dira besterik, estaturik gabe-
ko Herrien kalterako ezberdintasunak normaltzat ematea eta
haien batasuna desegitea baino.

3.2. Erakunde europarren gaurko markoak eskaintzen dituen
ahalbideen erabilera ahal den handiena orain bertan alde batera
utzi gabe, zera eskatzen du HEMEGAk Herri bakoitzarentzat:
bakoitzak bere aukerako sistema ekonomikoa hautatzeko eta bere
ondasunen jabegoa edukitzeko eta erabileraren jaun izateko es-
kubidea.

Mendebaldar Europako estaturik gabeko Herrien maila guz-
tietako askapenaren alde borrokatzen diren erakundeen arteko
harreman-trukaketa ekarri du HEMEGAren Batzarre honek, au-
rretik arduraz prestatu eta antolatuta zegoenak. Lehendik sail ba-
koitzean gertatzen ziren harremanak gaindituz, Herrien esperien-
tziak era globalez bata bestearen aurrez-aurre ipintzeko parada
egokia eskaini du. Azterketa eta ekintza amankomunerako oina-
rriak aurkitzeko aukera ere eman du.

Harremanak aurrerabideratzeko, zabaltzeko eta garatzeko,
baita Herri bakoitzeko borrokak indartzeko, nahiz" aipaturiko hel-
buruen bila, Herrien arteko elkartasuna sendotzeko egokiak izan-
go diren ekintza bateratuak eratzeko nahia nabarmendu dute era-
kunde partaide guztiek.

HEMEGAren Batzarrea parada egokia izan da, gainera, borro-
kan ari diren mundu zabaleko beste Herriekin elkarbide berriak
irekitzeko, horiek Batzarrean lagun izan ditugunez.

Elkartasun hori mamitzeko asmotan, HEMEGAko erakunde
partaideek orain bertatik beren hitza ematen dute, bakoitzak bere
mailan esku hartuko duela Ameriketako indioen Herrien aldeko
ekintza eta agerpenetan, Europa mendebaldarraren zibilizazioak
eraman zuen haien kolonizazioaren eta genozidioaren bostgarren
mendeurreneko lotsagarrizko ospakuntzak laster egingo omen
direnez.

Harreman-dinamika berri horretatik abiatuz, egitura iraunko-
rrak lantzeko eta iharduneratzeko bidea aztertzea eskatzen dio
HEMEGAk bere Nazioarteko Batzordeari.

Orain bertatik, Idazkaritza Iraunkorra eraturik gelditzen da;
erakunde partaideen arteko loturak segurtatuko eta hainbat ekin-
bide bateratu koordinatuko ditu, ondoko eginkizunei begira:

— Errepresioaren aurkako ekintzak
— Hizkuntzen eta kulturen aldeko kanpainak
— Europako eta mundu zabaleko ordenu ekonomiko berria-

ren azterketa eta ikerkuntza
— Borrokan diharduten Herri guztien arteko elkartasunaren

adierazpen konkretuak

Era berean, elkarren berriak zabaltzeko tresnak eratuko ditu,
laster prentsa-agentzia sortzeko asmotan.

Estatuen Europaren erakundeen aurrez-aurre, "Mendebaldar
Europako Estaturik gabeko Herrien Batzarre Iraunkorra" eraiki-
tzeko helburua begi aurrean dauka HEMEGAk.

Lehen epean, datozen bi urteen barruan beranduenik, Batza-
rre osoko eta zabalagoan berriro ere biltzeko asmotan gelditzen da
HEMEGA. Tarte horretan, berriz, Herrien eskubide kolektiboen
Deklarazioa, giza eskubideen Deklarazioaren osagarri ezinbeste-
koa dena, lantzeko asmoa agertzen du.

HERRIEN EUROPA JAIKIA DA!
GORA HERRIEN EUROPA!

Bartzelona, 1985eko abenduak 30


